
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Коми Республикаса юстиция министерство йылысь
«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпаслӧн 21 статьяса 2 юкӧнлӧн 12 пункт, «Коми Республикаса олӧмӧ пӧртысь власьт тэчасын органъяс йылысь» Коми Республикаса Юралысьлӧн 2015 во вӧльгым тӧлысь 3 лунся 115 №-а  Индӧдлӧн 3 пункт подув вылын Коми Республикаса Веськӧдлан котыр шуис: 
1. Вынсьӧдны Коми Республикаса юстиция министерство йылысь положение 1 №-а содтӧд серти. 

2. Пыртны Коми Республикаса Веськӧдлан котырлӧн ӧткымын помшуӧмӧ вежсьӧмъяс 2 №-а содтӧд серти. 

3. Лыддьыны вынтӧмӧн лыддьӧгын индӧм Коми Республикаса Веськӧдлан котырлысь ӧткымын шуӧм 3 №-а содтӧд серти. 
4.  Урчитны, мый 2016 вося урасьӧм тӧлысь 1 лунӧдз Коми Республикаса юстиция министерство вермӧ вӧдитчыны аслас уджын Коми Республикаса гражданалысь оланног пасйӧмӧн веськӧдланінса печатьӧн. 

5. Тайӧ шуӧмыс вынсялӧ 2016 вося тӧвшӧр тӧлысь 1 лунсянь. 

Коми Республикалӧн

Веськӧдлан котырса Веськӧдлысь 

                                   В. Тукмаков

Сыктывкар

2015 вося ӧшым тӧлысь 22 лун

538 №

ВЫНСЬӦДӦМА

Коми Республикаса Веськӧдлан котырлӧн

2015 во ӧшым тӧлысь 22 лунся 538 №-а шуӧмӧн

(1 №-а содтӧд)

Коми Республикаса юстиция министерство йылысь
ПОЛОЖЕНИЕ
І. Панас
1. Коми Республикаса юстиция министерство (Коми Республикаса юстмин) (водзӧ — Министерство) лоӧ Коми Республикаса олӧмӧ пӧртысь власьт органӧн, коді урчитӧм удж юкӧнын, сы лыдын адвокатура, нотариат, гражданалысь оланног канмусянь пасъян юкӧнын, лӧсьӧдӧ да збыльмӧдӧ канму политика, ладмӧдӧ нормативнӧй инӧда удж, Коми Республикаын мирӧвӧй ёрдысьяслысь котыртӧ удж (мирӧвӧй ёрдысьяслы уджысь мынтысьӧмъяс могмӧдӧм да социальнӧй мынтысьӧмъяс кындзи, кутшӧмъяс урчитӧмаӧсь ёрдысьяслы федеральнӧй оланпасъясӧн), дон босьтӧг сетӧ юридическӧй отсӧг да Коми Республикаса олысьяслы инӧда тӧдӧмлун, котыртӧ да нуӧдӧ муниципальнӧй нормативнӧй инӧда актъяс регистр, гражданалысь оланног канмусянь пасъян юкӧнын сетӧ канму услугаяс.  
2. Министерство аслас уджын кутчысьӧ Россия Федерацияса Оланподулӧ, федеральнӧй оланподув оланпасъясӧ, федеральнӧй оланпасъясӧ, войтыркостса сёрнитчӧмъясӧ, Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ, Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.
3. Министерство уджалӧ кыдзи веськыда, сідзи и олӧмӧ пӧртысь власьт федеральнӧй органъяскӧд, Коми Республикаса канму власьт органъяскӧд, Коми Республикаса Медвылыс Ёрдкӧд, Коми Республикаса ёрдысьяслӧн ӧткотыр органъяскӧд, Коми Республикаын Ёрд департаментлӧн веськӧдланінкӧд, Коми Республикаын меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд йитӧд кутӧмӧн.  
Министерстволӧн эмӧсь мутас органъяс, кутшӧмъяс оз лоны юридическӧй кывкутысьясӧн, кутшӧмъяс збыльмӧдӧны Министерстволӧн компетенцияӧ пырысь канму могъяс да сетӧны канму услугаяс Коми Республикаса республиканскӧй тӧдчанлуна каръясын сы ув мутасъясӧн да районъясӧн, тайӧ Положениелӧн содтӧд серти. 

4. Министерство да сылӧн мутас органъяс видзӧм вылӧ рӧскодыс могмӧдсьӧ Коми Республикаса республиканскӧй сьӧмкуд тшӧт весьтӧ, а сідзжӧ федеральнӧй сьӧмкуд тшӧт весьтӧ гражданалысь оланног канмусянь пасъян уджмогъяс збыльмӧдӧм вылӧ субвенцияясӧн.  
5. Министерство лоӧ юридическӧй кывкутысьӧн, сылӧн эм печать Россия Федерацияса канму канпас, Коми Республикаса канму канпас серпасалӧмӧн да аслас нимӧн коми да роч кывъяс вылын, урчитӧм образеца мукӧд печать, штамп да бланок, Россия Федерациялӧн оланпастэчас серти восьтӧм тшӧтъяс. 
6. Министерство лоӧ Коми Республикаса гражданалысь оланног пасйӧмӧн веськӧдланінлӧн да Мирӧвӧй ёрдысьяслӧн удж котыртӧм кузя Коми Республикаса веськӧдланінлӧн инӧд босьтысьӧн. 

7. Министерство олӧмӧ пӧртӧ Коми Республикаса ӧткымын канму учреждение серти, кутшӧмъясӧс урчитӧма Коми Республикаса Веськӧдлан котырӧн, (водзӧ — канму учреждениеяс) учредительлысь удж да уджмогъяс. 

8. Министерстволӧн инпас (юридическӧй инпас): Сыктывкар.

ІІ. Медшӧр могъяс

9. Министерстволӧн медшӧр могъясӧн лоӧны: 

1) Коми Республикаын гражданаӧс дон босьттӧг юридическӧй отсӧгӧн могмӧдан юкӧнын канму политика збыльмӧдӧм; 

2) муниципальнӧй нормативнӧй инӧда актъяс регистр котыртӧм да нуӧдӧм; 
3) Коми Республика мутасын гражданалысь оланног канмусянь пасйӧм серти удж котыртӧм; 
4) мирӧвӧй ёрдысьяс институтлӧн имитана удж вылӧ условиеяс лӧсьӧдӧм; 

5) Коми Республикаса министерствояслӧн да олӧмӧ пӧртысь власьт мукӧд органлӧн нормотворческӧй уджсӧ инӧдӧн могмӧдӧмӧ пырӧдчӧм;  

6) Коми Республикаса мутасын нотариат йылысь оланпастэчас олӧмӧ пӧртӧм. 

ІІІ. Канму могъяс

10. Тайӧ Положениелӧн ІІ юкӧдын индӧм могъяс збыльмӧдӧм могысь Министерство олӧмӧ пӧртӧ татшӧм канму удж: 
1) дасьтӧ Коми Республикаса нормативнӧй инӧда акт балаяс Министерстволӧн компетенцияӧ пырысь юалӧмъяс серти;

2) дасьтӧ да примитӧ нормативнӧй инӧда актъяс Министерстволӧн компетенцияӧ пырысь юалӧмъяс серти; 

3) дасьтӧ да збыльмӧдӧ ведомствоса торъя мога уджтасъяс, дасьтӧ уджтас балаяс Министерстволӧн компетенцияӧ пырысь юалӧмъяс серти; 

4) урчитӧм пӧрадокын нуӧдӧ Россия Федерацияса оланпас пыртан да мукӧд нормативнӧй инӧда актӧн инӧд серти вӧдитчӧм бӧрся мониторинг да Коми Республикаса оланпасъяс да мукӧд нормативнӧй инӧда актӧн инӧд серти вӧдитчӧм бӧрся мониторинг (водзӧ — инӧд серти вӧдитчӧм бӧрся мониторинг);  

5) ӧтув ладмӧдӧ уджсӧ сы боксянь, медым Коми Республикаса олӧмӧ пӧртысь власьт органъяс нуӧдісны инӧд серти вӧдитчӧм бӧрся мониторинг; 

6) дасьтӧ Россия Федерацияса юстиция министерствоӧ локтан во вылӧ инӧд серти вӧдитчӧм бӧрся мониторинг план бала дорӧ Коми Республикаса Веськӧдлан котырлысь вӧзйӧмъяс; 

7) дасьтӧ Коми Республикаса Веськӧдлан котырлысь инӧд серти вӧдитчӧм бӧрся мониторинг бӧртасъяс йылысь, кутшӧмӧс нуӧдісны Коми Республикаса олӧмӧ пӧртысь власьт органъяс кольӧм воын, доклад бала инӧд серти вӧдитчӧм бӧрся мониторинг план серти;  
8) котыртӧ Коми Республикаса олӧмӧ пӧртысь власьт органъяслысь, кутшӧмъясӧн веськӧдлӧ Коми Республикаса Веськӧдлан котыр, Коми Республикаса олӧмӧ пӧртысь власьт органъяслысь, кутшӧмъяс пырӧны Коми Республикаса министерствояслӧн ведомство улӧ, нормотворческӧй удж инӧдӧн могмӧдӧмсӧ, нуӧдӧ на серти прӧверкаяс «Россия Федерацияса инӧда пространстволысь ӧтувъялунсӧ могмӧдӧм серти содтӧд мераяс йылысь» Россия Федерацияса Президентлӧн 2000 во моз тӧлысь 10 лунся 1486 №-а Индӧд олӧмӧ пӧртӧм бӧрся;  
9) нуӧдӧ прӧверкаяс Коми Республикаса олӧмӧ пӧртысь власьт органъясӧн, кутшӧмъясӧн веськӧдлӧ Коми Республикаса Веськӧдлан котыр, Коми Республикаса олӧмӧ пӧртысь власьт органъясӧн, кутшӧмъяс пырӧны Коми Республикаса министерствояслӧн ведомство улӧ, ас кадӧ да тырвыйӧ индӧм органъяслысь нормативнӧй инӧда актъяс официальнӧя йӧзӧдӧм вылӧ ыстӧм серти; 
10) ӧтвывтӧ да анализируйтӧ меставывса асвеськӧдлӧм сӧвмӧдан да сійӧс водзӧ паськӧдан юкӧнын муниципальнӧй юкӧнъяслысь нормативнӧй инӧда актъяс лӧсьӧдан да примитан практика; 

11) нуӧдӧ муниципальнӧй нормативнӧй инӧда актъяслысь регистр, сетӧ методика отсӧг меставывса асвеськӧдлан органъяслы налысь уджмогъяс збыльмӧдӧмын, сы лыдын дасьтӧ меставывса асвеськӧдлан органъяслысь инӧда актъяслысь модельнӧй балаяс; 

12) лӧсьӧдӧ административнӧй инӧд торкалӧмъяс йылысь сёрнигижӧдъяс «Коми Республикаын административнӧй кывкутӧм йылысь» Коми Республикаса Оланпас серти; 

13) отсалӧ Коми Республикаса Юралысьлы збыльмӧдны помилуйтӧм юалӧмъяс серти уджмогъяс; 

14) отсалӧ Коми Республикаса Веськӧдлан котырлы пӧртны олӧмӧ присяжнӧй заседательясӧ кандидатъяслысь ӧтувъя да запаснӧй список лӧсьӧдӧм серти уджмогъяс; 
15) гражданалы дон босьттӧг юридическӧй отсӧг сетан юкӧнын: 
а) дасьтӧ да сетӧ Коми Республикаса Веськӧдлан котырӧ гражданалы дон босьттӧг юридическӧй отсӧг сетан, дон босьттӧг юридическӧй отсӧглӧн канму тэчас уджӧдан да сӧвмӧдан юкӧнын канму политика лӧсьӧдан да збыльмӧдан юалӧмъяс серти, а сідзжӧ олысьясӧс инӧда юӧрӧн тӧдмӧдан да инӧда тӧдӧмлун паськӧдан юалӧмъяс серти вӧзйӧмъяс;  

б) дасьтӧ да сетӧ Коми Республикаса Веськӧдлан котырӧ Коми Республикаын дон босьттӧг юридическӧй отсӧг сетан абу канму тэчас сӧвмӧдӧмлы отсӧг сетӧм да сылы отсӧг могмӧдӧм вылӧ мераяс примитӧм коланлун йылысь вӧзйӧмъяс, а сідзжӧ канму юридическӧй бюрояслӧн  учреждениелы;  

в) примитӧ дон босьттӧг юридическӧй отсӧг сетан канму тэчас уджалӧм да сӧвмӧдӧм вылӧ мераяс, ладмӧдӧ тайӧ тэчасӧ пырӧдчысьяслысь уджсӧ да налысь ӧта-мӧдкӧд уджалӧмсӧ;  

г) сетӧ гражданалы дон босьттӧг юридическӧй отсӧг инӧд боксянь консультируйтӧмӧн устнӧя либӧ гижӧмӧн юалӧмъяс серти, кутшӧмъяс пырӧны Министерстволӧн компетенцияӧ, пӧрадокын, мый урчитӧма Россия Федерацияса оланпастэчасӧн гражданалысь шыӧдчӧмъяс видлалӧм вылӧ; 
д) йӧзӧдӧ йӧзӧс юӧртан средствоясын адвокатъяслысь список, кодъяс пырӧны дон босьттӧг юридическӧй отсӧг сетан канму системаӧ, да пуктӧ тайӧ списоксӧ «Ӧтуввез» юӧр да телекоммуникация везйын аслас официальнӧй сайт вылӧ; 

е) урчитӧ Коми Республикаса адвокатъяслӧн палатаӧн быдвося доклад да дон босьттӧг юридическӧй отсӧг сетан канму тэчасын адвокатъясӧн дон босьттӧг юридическӧй отсӧг сетӧм йылысь своднӧй отчёт ыстан пӧрадок; 

ж) нуӧдӧ быдвося мониторинг сы бӧрся, кыдзи Коми Республика мутасын сетӧны дон босьттӧг юридическӧй отсӧг, сы лыдын дон босьттӧг юридическӧй отсӧг сетан абу канму тэчасӧ пырӧдчысьяс, мыйлысь кывкӧртӧдъяссӧ сетӧ Коми Республикаса Веськӧдлан котырӧ; 

16) Коми Республика мутасын нотариат йылысь оланпастэчас збыльмӧдан юкӧнын: 

а) могмӧдӧ канму нотариальнӧй контораяс материально-техническӧя да финансӧвӧя;  

б) урчитӧ нотариальнӧй округын нотариус чин лыдсӧ; 

17) мирӧвӧй ёрдысьяслысь удж могмӧдан юкӧнын:

а) кырымалӧ урчитан пӧрадокын вылыс тшупӧда тӧдӧмлун сетан организацияяскӧд да уджсикасын содтӧд тӧдӧмлун сетан организацияяскӧд, кутшӧмъяс сетӧны содтӧд тӧдӧмлун мирӧвӧй ёрдысьяслы, мирӧвӧй ёрдысьяслысь уджсикасын тӧдӧмлун бурмӧдӧм да квалификация кыпӧдӧм йылысь сёрнитчӧмъяс; 

б) мынтӧ мирӧвӧй ёрдысьяслы компенсацияяс рӧскодъяс бергӧдӧм вылӧ, кутшӧмъяс йитчӧмаӧсь уджсикасын тӧдӧмлун бурмӧдӧмкӧд да квалификация кыпӧдӧмкӧд (туйысь, олӧмысь суточнӧйяс); 

в) бергӧдӧ Коми Республикаса республиканскӧй сьӧмкуд тшӧт весьтӧ  рӧскодъяс, кутшӧмъяс йитчӧмаӧсь мирӧвӧй ёрдысьясӧн делӧяс видлалӧмкӧд; 
 18) Коми Республика мутасын гражданалысь оланног канмусянь пасйӧм серти удж котыртан юкӧнын: 
а) видзӧдӧ, кыдзи мутас органъяс да овмӧдчӧминъяслӧн меставывса асвеськӧдлан органъяс, кодъясӧс Коми Республикаса оланпасӧн уполномочитӧмаӧсь (водзӧ - овмӧдчӧминъяслӧн меставывса асвеськӧдлан уполномочитӧм органъяс) канмусянь пасйыны гражданалысь оланногсӧ, кутчысьӧны делопроизводствоын правилӧясӧ,  федеральнӧй олӧмӧ пӧртысь уполномочитӧм власьтлӧн индӧмъяссӧ, кодъяс нуӧдӧны гражданалысь оланног канмусянь пасъян юкӧнын видзӧдӧм да дӧзьӧритӧм кузя удж, а сідзжӧ овмӧдчӧминъяслӧн меставывса асвеськӧдлан уполномочитӧм органъяс збыльмӧдӧны гражданалысь оланног канмусянь пасйӧм серти канму уджмогъяс; 

б) видзӧдӧ, кыдзи мутас органъяс да овмӧдчӧминъяслӧн меставывса асвеськӧдлан уполномочитӧм органъяс видзӧны гражданалысь оланног канмусянь пасйӧм йылысь эскӧдангижӧд бланокъяссӧ да вӧдитчӧны наӧн; 
в) могмӧдӧ овмӧдчӧминъяслӧн меставывса асвеськӧдлан уполномочитӧм органъясӧс гражданалысь оланног канмусянь пасйӧмсӧ збыльмӧдӧм вылӧ бланокъясӧн, журналъясӧн, штампъясӧн да печатьӧн; 
г)  сетӧ Россия Федерацияса суйӧрсайса удж нуӧдан министерство, Россия Федерацияса юстициялӧн министерство да налӧн мутас органъяс корӧм серти юӧр, документъяс гражданалысь оланног канмусянь пасйӧм йылысь документъяс корӧм да мӧдӧдӧм кузя; 
д) сетӧ федеральнӧй олӧмӧ пӧртысь власьт уполномочитӧм органӧ, кодъяс нуӧдӧны гражданалысь оланног канмусянь пасъян юкӧнын видзӧдӧм да дӧзьӧритӧм кузя удж, гражданаӧн гражданалысь оланног канмусянь пасйӧм кузя канму пошлина вывті мынтӧм вӧсна сійӧс бергӧдӧм (лыдӧ босьтӧм) юалӧмъяс кузя да гражданалысь оланног пасъян юкӧнын мукӧд юалӧм кузя юӧр; 
е) лӧсьӧдӧ да сетӧ федеральнӧй олӧмӧ пӧртысь власьт органъясӧ Коми Республикаын гражданалысь оланног канмусянь пасйӧм йылысь отчётность; 
ж) юӧртӧ «Гражданалысь оланног пасйӧм йылысь» Федеральнӧй оланпаслӧн 12 статья серти гражданалысь оланног канмусянь пасйӧм йылысь; 
з) нуӧдӧ мероприятиеяс, кутшӧмъясӧс веськӧдӧмаӧсь семья пыдди пуктӧм да семьялысь подула донаторъяс зумыдмӧдӧм вылӧ; 

и) лӧсьӧдӧ гражданалысь оланног канмусянь пасйӧм кузя небӧгъяс (акт небӧгъяс); 

к) гражданалысь оланног пасйӧм кузя архив документъяссӧ, сы лыдын метрика да акт небӧгъяссӧ, учёт вылӧ босьтӧ, лӧсьӧдӧ, инасӧ вайӧдӧ, видзӧ да наӧн вӧдитчӧ; 

л) сетӧ Коми Республикаса национальнӧй архивӧ акт да метрика небӧгъяссӧ, а сідзжӧ на дінӧ справочно-поискӧвӧй материалъяссӧ найӧс видзӧм вылӧ урчитӧм кад кольӧм бӧрын; 

м) лӧсьӧдӧ базӧвӧй канму юӧр ресурсъяс гражданалысь оланног пасъян гижӧдъясын тӧдмӧгъяс подув вылын, кутшӧмъясӧс лӧсьӧдӧмаӧсь электроннӧй документъясӧн;  

19) котыртӧ Коми Республикаын инӧда арт могмӧдӧм серти координационнӧй совещаниелысь уджсӧ да могмӧдӧ юӧрӧн, сы лыдын дасьтӧ Коми Республикаын инӧда арт юалӧмъяс серти материалъяс; 

20) котыртӧ Коми Республикаын наркотикъяслы паныд удж нуӧдысь комиссиялысь (Комиссияса Аппарат) уджсӧ да могмӧдӧ материально-техническӧя; 

21) видзӧдӧ сы бӧрся, кыдзи Коми Республикаын меставывса асвеськӧдлан органъяс мутасъясын, кӧні абуӧсь воинскӧй комиссариатъяс, збыльмӧдӧны первичнӧй воинскӧй учёт нуӧдӧм серти сетӧм канму уджмогъяс;

22) Министерстволӧн уджын чукӧрмӧм архивса документъяс комплектуйтӧ, видзӧ, учётӧ босьтӧ да наӧн вӧдитчӧ; 
23) вӧчӧ уджсӧ Коми Республикаса республиканскӧй сьӧмкуд сьӧмӧн медшӧр вӧдитчысьлысь да сьӧм босьтысьлысь, могмӧдӧ сьӧмӧн Министерстволысь мутас органъяс да канму учреждениеяс; 

24) вӧчӧ Коми Республикаса республиканскӧй сьӧмкуд чӧжӧслӧн медшӧр администраторлысь уджсӧ;

25) пӧртӧ олӧмӧ Министерстволысь уджсӧ могмӧдӧм вылӧ вузӧс, уджъяс, услугаяс ньӧбӧм серти канму заказчиклысь могъяс; 
26) Коми Республикаса канму коланлун вылӧ вузӧс, уджъяс, услугаяс ньӧбигӧн, кутшӧмъясӧс канму закажитысьӧн лоӧ Министерство, могмӧдӧ  донъяс да вузӧс (услуга сикасъяс) номенклатуралысь мониторинг нуӧдӧм, индӧм закупкаяс прогнозируйтӧм, планируйтӧм, бюджетируйтӧм, контрактация да администрируйтӧм пӧрадокын, мый урчитӧма оланпастэчасӧн;
27) нуӧдӧ Министерствоса уджалысьяслӧн мобилизационнӧй дасьлун да мобилизация, воинскӧй учёт да бронируйтӧм серти, мутас органъясын, канму учреждениеясын мобилизационнӧй дасьлун серти удж координируйтӧм кузя мероприятиеяс;  

28) нуӧдӧ Министерствоын войтырӧс дорйӧм кузя мероприятиеяс Коми Республикаын войтырӧс дорйӧмсӧ котыртӧм да нуӧдӧм йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн; 
29) Россия Федерацияса оланпастэчас да Коми Республикаса нормативнӧй инӧда актъяс серти збыльмӧдӧ конфиденциальнӧй сяма юӧр ресурсъяс видзӧм, сы лыдын аспас видзӧм, а сідзжӧ канмулӧн гуся юӧръяс видзӧм кузя мероприятиеяс; 
30) Россия Федерацияса  оланпастэчас серти нуӧдӧ юӧр техническӧя видзӧм кузя мероприятиеяс; 
31) нуӧдӧ терроризмысь да экстремизмысь ӧлӧдӧм кузя, наысь лоӧмторъяс позянаӧдз бырӧдӧм кузя мероприятиеяс Коми Республикаын терроризмлы паныд удж нуӧдысь комиссиялӧн помшуӧмъяс серти; 

32) збыльмӧдӧ «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн индӧм компетенцияын Коми Республикаса мутасын удж видзан юкӧнын канму политикалысь шӧр туйвизьяс; 

33) могмӧдӧ Министерствоын, Коми Республикаса ёрд участокъяслӧн зданиеясын да жыръясын, мутас органъясын, канму учреждениеясын пӧжарнӧй безопасносьт кузя мераяс збыльмӧдӧм серти мероприятиеяс нуӧдӧм; 
34) сетӧ позянлун тӧдмасьны Министерстволӧн удж йылысь юӧрӧн; 

35) могмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяс колана ногӧн олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяс да индӧмъяс олӧмӧ пӧртӧм могысь, юалӧмъяс серти, мыйясӧс пыртӧма Министерстволӧн уджӧ, «Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдан мераяс йылысь» Россия Федерацияса Президентлӧн 2011 во рака тӧлысь 28 лунся 352 №-а Индӧд олӧмӧ пӧртӧм серти; 
36) нуӧдӧ Коми Республикаса Юралысьлӧн, Коми Республикаса Веськӧдлан котырлӧн помшуӧмъяс серти мукӧд удж. 
ІV. Канму услугаяс

11. Тайӧ Положениеын индӧм могъяс да функцияяс збыльмӧдӧм могысь Министерство сетӧ татшӧм канму услугаяс: 
1) гражданалысь оланног канмусянь пасйӧ: 

чужӧм;

гӧтрасьӧм;

юксьӧм;

батьӧн шуӧм; 

пи (ныв) пыдди босьтӧм;

ним вежӧм;

кувсьӧм;

2) пыртӧ гражданалысь оланног пасъян гижӧдӧ веськӧдӧмъяс либӧ вежсьӧмъяс; 

3) сетӧ выль пӧв гражданалысь оланног канмусянь пасйӧм йылысь эскӧдангижӧдъяс да мукӧд документ (справка), кутшӧмъяс эскӧдӧны гражданалысь оланног канмусянь пасйӧмсӧ; 

4) выльмӧдӧ (киритӧ) гражданалысь оланног пасйӧм; 

5) пуктӧ гражданалысь оланног канмусянь пасйӧм документъясын апостиль, мыйӧн позьӧ вӧдитчыны Россия Федерациялӧн суйӧр сайын; 

6) корӧ личнӧй документъяс;

7) сетӧ Министерстволӧн архив документъяс серти гражданаяслӧн да юридическӧй кывкутысьяслӧн корӧм кузя архив справкаяс, архив копияяс, архив выпискаяс. 

V. Инӧдъяс

12. Канму могъяс олӧмӧ пӧртӧм, канму услугаяс сетӧм могысь Министерстволӧн эм инӧд: 
1) корны да босьтны канму органъяссянь, меставывса асвеськӧдлан органъяссянь, а сідзжӧ организацияяссянь, чина йӧзсянь, гражданасянь колана юӧръяс, кутшӧмъяс колӧны Министерство компетенцияӧ пырысь юалӧмъяс видлалігӧн помшуӧмъяс примитӧм вылӧ; 

2) корны наука да мукӧд организацияӧс, учёнӧйясӧс да специалистъясӧс Министерстволӧн удж юкӧнӧ пырысь юалӧмъяс видлалігӧн; 

3) котыртны Министерстволӧн удж юкӧнӧ пырысь юалӧмъяс видлалігӧн координируйтан, сӧвещательнӧй да экспертнӧй органъяс (сӧветъяс, комиссияяс да уджалысь группаяс, коллегияяс); 

4) аслас уджмогъясын письмӧасьӧ гражданалысь оланног канмусянь пасйӧмын юалӧмъяс кузя дипломатическӧй представительствояскӧд, суйӧрсайса канмуяслӧн консульство учреждениеяскӧд, суйӧр сайын Россия Федерациялӧн консульство учреждениеяскӧд, Россия Федерацияса суйӧрсайса удж нуӧдан министерствокӧд, Россия Федерацияса гражданалысь оланног пасъян органъяскӧд, Россия Федерацияын меставывса асвеськӧдлан органъяскӧд, канму власьт федеральнӧй органъяскӧд да Коми Республикаса канму власьт органъяскӧд, а сідзжӧ  организацияяскӧд; 
5) лӧсьӧдны да вынсьӧдны Министерстволӧн тшӧктӧдӧн инструкцияяс, положениеяс, уджаланартъяс, правилӧяс, методическӧй вӧзйӧмъяс да индӧдъяс аслас компетенцияын юалӧмъяс серти;  

6) нуӧдны ёрд участокъясын прӧверкаяс сы вылӧ, кыдзи мирӧвӧй ёрдысьяслӧн аппаратын уджалысьяс кутчысьӧны оланпастэчас корӧмъясӧ, ёрд делопроизводство да архив удж юалӧмъяс серти мукӧд нормативнӧй актӧ; 

7) индыны ведомствоса наградаяс да наградитны наӧн гражданаӧс  Министерстволӧн урчитӧм удж юкӧнын ыджыд вермӧмъясысь; 
8) нуӧдны республиканскӧй семинаръяс. 

VІ. Удж котыртӧм

13. Министерствоӧн веськӧдлӧ министр, кодӧс индӧ чинӧ Коми Республикаса Юралысь Коми Республикаса Веськӧдлан котырлӧн Веськӧдлысьӧн вӧзйӧм серти олӧмӧ пӧртысь власьтлӧн уполномочитӧм федеральнӧй органкӧд сёрнитчӧмӧн, коді нуӧдӧ гражданалысь оланног канмусянь пасъян юкӧнын канму политика да ладмӧдӧ нормативнӧй инӧда  удж, да мездӧ чинысь Коми Республикаса Юралысь. 
14. Министр:

1) веськӧдлӧ Министерствоса уджӧн ӧткӧн веськӧдлан подув вылын да торйӧн кывкутӧ Министерстволысь могъяс да удж збыльмӧдӧмысь; 
2) вынсьӧдӧ Министерство сьӧмӧн видзӧм вылӧ штатнӧй расписание да сьӧмкуд смета урчитӧм медпозяна штат лыд, уджысь мынтысян фонд да сьӧмкуд ассигнованиеяс серти, кутшӧмъясӧс урчитӧма Коми Республикаса республиканскӧй сьӧмкудйын финансӧвӧй во вылӧ, урчитӧ мирӧвӧй ёрдысьлӧн аппаратлысь тэчас да штатнӧй расписание;   

3) вынсьӧдӧ Министерствоса уджалысьяслысь чина уджаланартъяс да чина инструкцияяс; 

4) вынсьӧдӧ Министерстволӧн мутас органъяс йылысь, Министерстволӧн тэчас юкӧдувъяс йылысь положениеяс, мирӧвӧй ёрдысьлӧн аппарат йылысь положение, канму учреждениеяслысь подувпуктасъяс, а сідзжӧ Министерствоса уджалысьяслысь чина уджаланартъяс да чина инструкцияяс;  

5) индӧ чинӧ да мездӧ чинысь Министерствоса уджалысьясӧс, сы лыдын мирӧвӧй ёрдысьлӧн аппаратса уджалысьясӧс, кырымалӧ, вежӧ да киритӧ накӧд служебнӧй контрактъяс да уджалан сёрнитчӧмъяс;  

6) индӧ чинӧ да мездӧ чинысь канму учреждениеясса веськӧдлысьясӧс, кырымалӧ, вежӧ да киритӧ накӧд уджалан сёрнитчӧмъяс оланпастэчас серти; 

7) видлалӧ да сӧгласуйтӧ канму учреждениеяслысь тэчас да  штатнӧй расписание,  урчитӧм пӧрадок серти вынсьӧдӧ лӧсялана  финансӧвӧй во вылӧ сьӧмкуд сметаяс, чӧжӧс да рӧскод сметаяс сьӧм серти, мый босьтӧма асшӧр удж да чӧжӧс ваян мукӧд уджысь, канму учреждениеясысь; 

8) видлалӧ оланпастэчас серти канму  гражданскӧй служба йылысь юалӧмъяс, кутшӧмъяс йитчӧмаӧсь  Министерствоын  канму  гражданскӧй службаын уджкӧд; 
9)  оланпастэчас да Министерстволӧн нормативнӧй инӧда актъяс серти видлалӧ Министерствоса уджалысьяс дорӧ ошкан мераясӧн да дисциплинарнӧя мыждан мераясӧн вӧдитчӧм йылысь юалӧмъяс; 

10) вӧзйӧ Министерствоса бур уджалысьясӧс Россия Федерацияса канму наградаясӧн да Коми Республикаса канму наградаясӧн ошкӧм вылӧ; 
11) Россия Федерацияса оланпастэчас да Коми Республикаса оланпастэчас вылӧ подуласьӧмӧн да збыльмӧдӧм могысь йӧзӧдӧ инӧда актъяс (тшӧктӧдъяс, инструкцияяс); 
12) эсканпастӧг уджалӧ Министерство нимсянь канму власьт органъяскӧд, меставывса асвеськӧдлан органъяскӧд да организацияяскӧд йитӧдын, ёрдын, сетӧ эсканпасъяс, оланпастэчасӧн урчитӧм пӧрадокӧн восьтӧ да тупкӧ Министерстволысь тшӧтъяс, вӧчӧ сделкаяс, сы лыдын кырымалӧ сёрнитчӧмъяс, да оланпастэчасӧн урчитӧм мукӧд юридическӧй удж;
13) Коми Республикаса республиканскӧй сьӧмкудйын финансӧвӧй во вылӧ артыштӧм серти вынсьӧдӧм ассигнованиеяс мында вӧдитчӧ Министерстволӧн сьӧмӧн да веськӧдлӧ эмбурӧн; 
14) оланпастэчас серти збыльмӧдӧ мукӧд уджмог. 

15. Министрлӧн эмӧсь вежысьяс, кодъясӧс индӧны чинӧ да мездӧны чинысь Россия Федерацияса оланпастэчасӧн да Коми Республикаса оланпастэчасӧн лӧсьӧдӧм пӧрадок серти. 

Кор министрыс кутшӧмкӧ кад абу, сылысь кывкутана могъяссӧ олӧмӧ пӧртӧ министрӧс медводдза вежысь, а кор министрӧс медводдза вежысьыс абу – министрлӧн помшуӧм серти министрӧс вежысь. 

Кор министрлӧн чиныс прӧст, министрлысь кывкутана могъяс сетӧм йылысь помшуӧмсӧ примитӧ Коми Республикалӧн Веськӧдлан котырса Веськӧдлысьлӧн вӧзйӧм серти Коми Республикаса Юралысь. 

16. Министерстволысь медпозяна штат лыдсӧ урчитӧ Коми Республикаса Веськӧдлан котыр. 

17. Министерстволӧн тэчасыс артмӧ шӧр аппаратысь, мутас органъясысь (гражданалысь оланног пасъян мутас юкӧнъясысь) (загс юкӧнъяс) да мирӧвӧй ёрдысьяслӧн аппаратъясысь, а сідзжӧ тэчас юкӧдувъясысь: 

1) муниципальнӧй нормативнӧй инӧда актъяслӧн регистр лӧсьӧдан да нуӧдан юалӧмъяс серти; 

2) помилуйтӧм да гражданаӧс дон босьттӧг юридическӧй отсӧгӧн могмӧдан юалӧмъяс серти;  

3) мирӧвӧй ёрдысьяслысь удж котыртан юалӧмъяс серти; 

4) гражданалысь оланног канмусянь пасйӧм котыртан юалӧмъяс серти; 

5) кадрӧвӧй юалӧмъяс серти; 

6) финансӧвӧй юалӧмъяс серти.

18. Министерстволӧн пытшкӧсса удж котыртӧмыс индыссьӧ Министерствоса уджаланартӧн. 

Коми Республикаса юстиция министерство йылысь

 положение дорӧ

СОДТӦД

Коми Республикаса юстиция министерстволӧн мутас органъяслӧн меститчан
СХЕМА
	Д/в №
	Коми Республикаса юстиция министерстволӧн мутас органлӧн тырвыйӧ ним 
	Коми Республикаса юстиция министерстволӧн мутас органлӧн дженьыд ним 
	Коми Республикаса юстиция министерстволӧн мутас органлӧн

меститчанін 
	Административнӧй мутас, кӧні уджалӧ Коми Республикаса юстиция министерстволӧн мутас орган 


	1
	2
	3
	4
	5

	1.
	Коми Республикаса юстиция министерстволӧн Сыктывкарса гражданалысь оланног пасъян мутас юкӧн
	Сыктывкарса загс юкӧн
	Коми Республика, 

Сыктывкар, Бабушкин ул., 10 к.
	Республикаса тӧдчанлуна Сыктывкар сы ув мутасӧн

	2.
	Коми Республикаса юстиция министерстволӧн Сыктывкарса Эжва районын гражданалысь оланног пасъян мутас юкӧн 
	Сыктывкарса Эжва районын загс юкӧн
	Коми Республика, 

Сыктывкар, Бумажникъяслӧн шӧртуй, 30 к.
	Республикаса тӧдчанлуна Сыктывкар сы ув мутасӧн

	3.
	Коми Республикаса юстиция министерстволӧн Ухта карса гражданалысь оланног пасъян мутас юкӧн 
	Ухта карса загс юкӧн
	Коми Республика, 

Ухта к., Ленин шӧртуй, 

37/1 к.
	Республикаса тӧдчанлуна Ухта кар сы ув мутасӧн

	4.
	Коми Республикаса юстиция министерстволӧн Воркута карса гражданалысь оланног пасъян мутас юкӧн 
	Воркута карса загс юкӧн
	Коми Республика,

Воркута к., Ленин ул., 54 к.
	Республикаса тӧдчанлуна Воркута кар сы ув мутасӧн

	5.
	Коми Республикаса юстиция министерстволӧн Инта карса гражданалысь оланног пасъян мутас юкӧн 
	Инта карса загс юкӧн
	Коми Республика, 

Инта к., Бабушкин ул., 1 к.
	Республикаса тӧдчанлуна Инта кар сы ув мутасӧн

	6.
	Коми Республикаса юстиция министерстволӧн Печора карса гражданалысь оланног пасъян мутас юкӧн 
	Печора карса загс юкӧн
	Коми Республика, 

Печора к., Булгакова ул., 20 к.
	Республикаса тӧдчанлуна Печора кар сы ув мутасӧн 

	7.
	Коми Республикаса юстиция министерстволӧн Усинск карса гражданалысь оланног пасъян мутас юкӧн 
	Усинск карса загс юкӧн
	Коми Республика, 

Усинск к., Мусир перйысьяслӧн ул., 35 к.
	Республикаса тӧдчанлуна Усинск кар сы ув мутасӧн

	8.
	Коми Республикаса юстиция министерстволӧн Вуктыл карса гражданалысь оланног пасъян мутас юкӧн
	Вуктыл карса загс юкӧн
	Коми Республика, 

Вуктыл к., Комсомольскӧй ул., 14 к.
	Республикаса тӧдчанлуна Вуктыл кар сы ув мутасӧн

	9.
	Коми Республикаса юстиция министерстволӧн Сосногорск карса гражданалысь оланног пасъян мутас юкӧн 

	Сосногорск карса загс юкӧн
	Коми Республика, 

Сосногорск к., 6 микрорайон, 26 к.
	Республикаса тӧдчанлуна Сосногорск кар сы ув мутасӧн

	10.
	Коми Республикаса юстиция министерстволӧн Сыктывдін районса гражданалысь оланног пасъян мутас юкӧн
	Сыктывдін районса загс юкӧн
	Коми Республика, 

Выльгорт с., 

Д. Каликова ул., 74 к.; Коми Республика, Ыб с., Серд м., 19/1
	Сыктывдін район

	11.
	Коми Республикаса юстиция министерстволӧн Сыктыв районса гражданалысь оланног пасъян мутас юкӧн 
	Сыктыв районса загс юкӧн
	Коми Республика, 

Визин с., Сӧветскӧй ул., 35 к.
	Сыктыв район

	12.
	Коми Республикаса юстиция министерстволӧн Княжпогост районса гражданалысь оланног пасъян мутас юкӧн
	Княжпогост районса загс юкӧн
	Коми Республика, 

Емва к., Гущин ул., 4 к.
	Княжпогост район

	13.
	Коми Республикаса юстиция министерстволӧн Кӧрткерӧс районса гражданалысь оланног пасъян мутас юкӧн 
	Кӧрткерӧс районса загс юкӧн
	Коми Республика, 

Кӧрткерӧс с., Сӧветскӧй ул., 225 к.
	Кӧрткерӧс район

	14.
	Коми Республикаса юстиция министерстволӧн Койгорт районса гражданалысь оланног пасъян мутас юкӧн
	Койгорт районса загс юкӧн
	Республика Коми, 

Койгорт с., Сӧветскӧй ул., 30 к.
	Койгорт район

	15.
	Коми Республикаса юстиция министерстволӧн Луздор районса гражданалысь оланног пасъян мутас юкӧн 
	Луздор районса загс юкӧн
	Коми Республика, 

Абъячой с., Мир ул., 76 к.
	Луздор район

	16.
	Коми Республикаса юстиция министерстволӧн Кулӧмдін районса гражданалысь оланног пасъян мутас юкӧн 
	Кулӧмдін районса загс юкӧн
	Коми Республика, 

Кулӧмдін с., Сӧветскӧй ул., 37 к.
	Кулӧмдін район

	17.
	Коми Республикаса юстиция министерстволӧн Мылдін районса гражданалысь оланног пасъян мутас юкӧн 
	Мылдін районса загс юкӧн
	Коми Республика, 

Мылдін ккп, Мичурин ул., 2 к.
	Мылдін район

	18.
	Коми Республикаса юстиция министерстволӧн Емдін районса гражданалысь оланног пасъян мутас юкӧн 
	Емдін районса загс юкӧн
	Коми Республика, 

Айкатыла с., Шӧр ул., 112 к.
	Емдін район

	19.
	Коми Республикаса юстиция министерстволӧн Удора районса гражданалысь оланног пасъян мутас юкӧн 
	Удора районса загс юкӧн
	Коми Республика, 

Кослан с., Шӧр ул., 144 к.
	Удора район

	20.
	Коми Республикаса юстиция министерстволӧн Изьва районса гражданалысь оланног пасъян мутас юкӧн 
	Изьва районса загс юкӧн
	Коми Республика, 

Изьва с., Сӧветскӧй ул., 57 к.
	Изьва район

	21.
	Коми Республикаса юстиция министерстволӧн Чилимдін районса гражданалысь оланног пасъян мутас юкӧн 
	Чилимдін районса загс юкӧн
	Коми Республика, 

Чилимдін с., 

Выль квартал ул., 

1а к.
	Чилимдін район


Коми Республикаса Веськӧдлан котырлӧн 

2015 во ӧшым тӧлысь 22 лунся 538 №-а шуӧм дорӧ 

2 №-а СОДТӦД

Коми Республикаса Веськӧдлан котырлӧн ӧткымын шуӧмӧ пыртӧм вежсьӧмъяс
ЛЫДДЬӦГ
1. «Инӧдӧн могмӧдан шӧрин» Коми Республикаса канму сьӧмкуд учреждение лӧсьӧдӧм йылысь» Коми Республикаса Веськӧдлан котырлӧн 2011 во рака тӧлысь 1 лунся 37 №-а шуӧмын: 
1) 2 пункт гижны тадзи: 

«2. Сьӧмкуд учреждение учредитысьлысь удж да уджмогъяс сетны Коми Республикаса юстиция министерстволы.»; 

2) 3 да 4 пунктъяс киритны. 

2. «Мирӧвӧй ёрдысьяслысь удж могмӧдан шӧрин» Коми Республикаса канму казённӧй учреждение артмӧдӧм йылысь» Коми Республикаса Веськӧдлан котырлӧн 2012 во косму тӧлысь 6 лунся 131 №-а шуӧмын:
1) 2 пункт гижны тадзи:

«2. Индыны Коми Республикаса юстиция министерствоӧс Коми Республикаса олӧмӧ пӧртысь власьт органӧн, коді збыльмӧдӧ Учреждение учредитысьлысь удж да уджмогъяссӧ.»;

2) 3 пункт киритны. 

3. Коми Республикаса Веськӧдлан котырлӧн 2013 во рака тӧлысь 22 лунся 111-р №-а тшӧктӧмын:  

1) 1 пункт киритны;

2) 2 пунктса 2 пунктулын «Коми Республикаса Юралысьлӧн да Коми Республикаса Веськӧдлан котырлӧн Администрация (водзӧ – Администрация)» кывъяс вежны «Коми Республикаса юстиция министерство» кывъясӧн; 

3) 4 пункт гижны тадзи:

«4. Тайӧ тшӧктӧмсӧ олӧмӧ пӧртӧм бӧрся видзӧдны Коми Республикаса юстиция министерстволы.». 
________________________________

Коми Республикаса Веськӧдлан котырлӧн

2015 во ӧшым тӧлысь 22 лунся 538 №-а шуӧм дорӧ

 3 №-а СОДТӦД

Коми Республикаса Веськӧдлан котырлӧн вынтӧмӧн лыддьӧм ӧткымын помшуӧм
ЛЫДДЬӦГ
1. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧм.  

2. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧм да содтӧдъяс пыртӧм йылысь» Коми Республикаса Веськӧдлан котырлӧн 2005 во рака тӧлысь 18 лунся 61 №-а шуӧм. 

3. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2005 во вӧльгым тӧлысь 11 лунся 289 №-а шуӧм. 

4. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2006 во вӧльгым тӧлысь 16 лунся 289 №-а шуӧм. 

5. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2007 во урасьӧм тӧлысь 5 лунся 16 №-а шуӧм. 

6. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2007 во рака тӧлысь 26 лунся 49 №-а шуӧм. 

7. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2008 во ода-кора тӧлысь 13 лунся 106 №-а шуӧм. 

8. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2008 во кӧч тӧлысь 22 лунся 257 №-а шуӧм. 

9. «Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм да «Географическӧй нимъяс коми кывйӧн гижан правилӧяс йылысь» Коми Республикаса Веськӧдлан котырлӧн 2004 во йирым тӧлысь 18 лунся 178 №-а шуӧмсӧ вынтӧмӧн лыддьӧм йылысь» Коми Республикаса Веськӧдлан котырлӧн 2009 во урасьӧм тӧлысь 24 лунся 34 №-а шуӧм дорӧ содтӧдлӧн 2 да 9 пунктъяс.

10. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2009 во косму тӧлысь 2 лунся 73 №-а шуӧм. 
11. Коми Республикаса «Гражданалысь оланног пасъян веськӧдланін йылысь»  Коми Республикаса Веськӧдлан котырлӧн 2009 во ӧшым тӧлысь 1 лунся 349 №-а шуӧм. 
12.  «Коми Республикалӧн олӧмӧ пӧртысь власьт органъясса коллегияяс котыртан юкӧнын Коми Республикаса Веськӧдлан котырлӧн помшуӧмъясӧ вежсьӧмъяс пыртӧм йылысь да Коми Республикаса Веськӧдлан котырлысь ӧткымын помшуӧм вынтӧмӧн лыддьӧм йылысь» Коми Республикаса Веськӧдлан котырлӧн 2009 во ода-кора тӧлысь 5 лунся 108 №-а шуӧм дорӧ 1 №-а содтӧдлӧн 12 пункт. 
13. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм да Коми Республикаса Веськӧдлан котырлӧн ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2010 во урасьӧм тӧлысь 18 лунся 35 №-а шуӧм дорӧ 1 №-а содтӧдлӧн 7 да 8 пунктъяс. 

14. «Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм да Коми Республикаса Веськӧдлан котырлӧн ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2010 во лӧддза-номъя тӧлысь 17 лунся 179 №-а шуӧмлӧн 1 пункт. 
15. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2011 во косму тӧлысь 11 лунся 137 №-а шуӧм. 

16.  «Коми Республикаса гражданалысь оланног пасъян веськӧдланін йылысь»  Коми Республикаса Веськӧдлан котырлӧн 2009 во ӧшым тӧлысь 1 лунся 349 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2011 во ода-кора тӧлысь 23 лунся 212 №-а шуӧм. 

17.  «Коми Республикаса гражданалысь оланног пасъян веськӧдланін йылысь»  Коми Республикаса Веськӧдлан котырлӧн 2009 во ӧшым тӧлысь 1 лунся 349 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2011 во ӧшым тӧлысь 29 лунся 628 №-а шуӧм. 

18. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2011 во ӧшым тӧлысь 29 лунся 629 №-а шуӧм. 

19. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2012 во лӧддза-номъя тӧлысь 9 лунся 238 №-а шуӧм. 

20. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во косму тӧлысь 19 лунся 122 №-а шуӧм. 

21. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во тӧвшӧр тӧлысь 14 лунся 10 №-а шуӧм дорӧ содтӧдлӧн 18 да 22 пунктъяс. 

22.  «Коми Республикаса гражданалысь оланног пасъян веськӧдланін йылысь»  Коми Республикаса Веськӧдлан котырлӧн 2009 во ӧшым тӧлысь 1 лунся 349 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 вося моз тӧлысь 11 лунся 330 №-а шуӧм.

23. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во моз тӧлысь 19 лунся 344 №-а шуӧм. 

24. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 14 лунся 451 №-а шуӧм дорӧ содтӧдлӧн 1 да 6 пунктъяс. 

25. «Мирӧвӧй ёрдысьяслысь уджсӧ котыртӧм серти Коми Республикаса веськӧдланін йылысь» Коми Республикаса Веськӧдлан котырлӧн 2004 во йирым тӧлысь 6 лунся 171 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ӧшым тӧлысь 4 лунся 489 №-а шуӧм. 

26. «Коми Республикаса гражданалысь оланног пасъян веськӧдланін йылысь»  Коми Республикаса Веськӧдлан котырлӧн 2009 во ӧшым тӧлысь 1 лунся 349 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ӧшым тӧлысь 16 лунся 514 №-а шуӧм. 

27. «Коми Республикаса гражданалысь оланног пасъян веськӧдланін йылысь»  Коми Республикаса Веськӧдлан котырлӧн 2009 во ӧшым тӧлысь 1 лунся 349 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2015 во сора тӧлысь 7 лунся 304 №-а шуӧм. 

28. Коми Республикаса Веськӧдлан котырлӧн 2002 во сора тӧлысь 1 лунся 194-р №-а тшӧктӧм. 
29. «Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм да Коми Республикаса Веськӧдлан котырлысь ӧткымын помшуӧм вынтӧмӧн лыддьӧм йылысь» Коми Республикаса Веськӧдлан котырлӧн 2010 во лӧддза-номъя тӧлысь 17 лунся 179 №-а шуӧм дорӧ 1 №-а содтӧдлӧн 2 пункт.   
30. «Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2011 во сора тӧлысь 19 лунся 316 №-а шуӧм дорӧ содтӧдлӧн 2 пункт. 

31. «Коми Республикаса информатизация да связь комитет лӧсьӧдӧм да Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2012 во лӧддза-номъя тӧлысь 20 лунся 253 №-а шуӧм дорӧ содтӧдлӧн 12 пункт.  
32. «Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2012 во кӧч тӧлысь 26 лунся 403 №-а шуӧм дорӧ содтӧдлӧн 3 пункт. 

33.  «Коми Республикаса туризм агентство лӧсьӧдӧм йылысь да Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во вӧльгым тӧлысь 28 лунся 444 №-а шуӧм дорӧ содтӧдлӧн 5 пункт. 
34. «Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 6 лунся 430 №-а шуӧм дорӧ содтӧдлӧн 2 пункт. 

35. «Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 10 лунся 435 №-а шуӧмлӧн 2 пункт. 

36. «Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 10 лунся 437 №-а шуӧм дорӧ содтӧдлӧн 2 пункт. 

37. «Коми Республикаса оланін да коммунальнӧй овмӧс комитет йылысь» Коми Республикаса Веськӧдлан котырлӧн 2014 во вӧльгым тӧлысь 13 лунся 446 №-а шуӧмлӧн 2 пункт да 2 №-а содтӧд. 
38. «Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ӧшым тӧлысь 30 лунся 579 №-а шуӧм дорӧ содтӧдлӧн 4 пункт. 
_________________________

